
				இப்பக்கம் மெய்ப்பு பார்க்கப்படவில்லை
அரணியல் அதிகாரம் 75

எல்லாப் பொருளும்உடைத்தாய், இடத்து உதவும் நல் ஆள் உடையது-அரண். 746 பகைவரால் முற்றுகையிடப்பட்டபோது, உள்ளே இருப்போர் வாழ்வுக்கு வேண்டிய எல்லாப் பொருளும் உடையதாய், பாதுகாப்புக்குச் சிறந்த வீரர்களைக் கொண்டதாய் இருப்பது கோட்டை.

முற்றியும், முற்றாது எறிந்தும், அறைப்படுத்தும், பற்றற்கு அரியது-அரண். 747 முற்றுகையிட்டும், முற்றகையிடாமல் பதுங்கிப் போர் செய்தும், எப்படியும் பகைவர் கைப்பற்ற முடியாத உறுதி வாய்ந்ததே கோட்டை

முற்று ஆற்றி முற்றியவரையும், பற்று ஆற்றி, பற்றியார் வெல்வது-அரண். 748 முற்றுகையிடுவதில் வலிமை கொண்டு முற்றுகை இட்டவரையும் உள்ளே இருப்போர் பாதுகாப்போடு போர் செய்து வெற்றி பெறுவதற்கு வசதி உடையது கோட்டை.

முனை முகத்து மாற்றலர் சாய, வினைமுகத்து வீறு எய்தி மாண்டது-அரண். 749 உள்ளே இருப்பவர் செய்யும் போர் முறையால் பகைவர் போர் முனையில் அழியும்படி பெருமையும் சிறப்பும் மிக்கதே கோட்டை

எனை மாட்சித்து ஆகியக்கண்ணும், வினை மாட்சி இல்லார்கண் இல்லது-அரண். 750 எவ்வளவு பெருமைகளைக் கொண்டதாக இருந்தபோதிலும் செயல் திறமை இல்லாதவர்களிடம் இருக்கும் கோட்டையால் ஒரு பயனும் இல்லை.

